
	                1․ ՀՀ կադաստրի կոմիտե
	10․07․2025թ․

	
	ՍԹ/13249-2025

	   Անշարժ գույքի էլեկտրոնային տեղեկատվական շտեմարանի տվյալների համաձայն՝ քաղաք Երևան, Դավթաշեն, Անաստաս Միկոյան փողոց, 109/8 հասցեում գտնվող 01-004-0102-0004 կադաստրային ծածկագրով, 1.5852 հա մակերեսով, բնակավայրերի նպատակային նշանակության, հասարակական կառուցապատման գործառնական նշանակության հողամասի, ինչպես նաև 4,387.7 քմ, 1,312.4 քմ, 39.5 քմ, 16.2 քմ, 5,380.18 քմ մակերեսներով տարածքների և 4,448.2 քմ մակերեսով վարչական շենքի նկատմամբ 2017 թվականի դեկտեմբերի 7-ին գրանցվել է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 06062022-01-0194 վկայական): Միաժամանակ հարկ ենք համարում շեշտադրել, որ նշված անշարժ գույքը ՀՀ ներքին գործերի նախարարությանն ամրացված լինելու վերաբերյալ որևէ տվյալ կադաստրային գործում առկա չէ, ուստի այդ հանգամանքով պայմանավորված՝ անհրաժեշտ է Նախագծի 1-ին կետում կատարել համապատասխան փոփոխություններ:
   Բացի այդ՝ Նախագծի 2-րդ կետի 3-րդ ենթակետով նախատեսվում է սահմանված պարտավորությունները չկատարելու դեպքում անհատույց օգտագործման պայմանագրի լուծման վերաբերյալ դրույթ, մինչդեռ տեղեկացնում ենք, որ պայմանագրի լուծումն ինքնին հիմք չէ վերջինիս հիման վրա գրանցված գույքային իրավունքի դադարման պետական գրանցում իրականացնելու համար։ Նշվածի հիմքով անհրաժեշտ է նույն ենթակետում անդրադառնալ նաև «Գույքի նկատմամբ իրավունքների պետական գրանցման մասին» օրենքի 35-րդ հոդվածով սահմանված դրույթներին:
Միաժամանակ հայտնում ենք, որ վերոնշյալ հասցեում գտնվող անշարժ գույքի 2-րդ հարկից 1,315.23 քմ մակերեսով (ընդհանուր մակերեսը՝ 5,380.18 քմ), 01-004-0102-0004-006 կադաստրային ծածկագրով տարածքը 2022 թվականի օգոստոսի 2-ին կնքված պետական սեփականություն հանդիսացող անշարժ գույքի անհատույց օգտագործման N 31/0022 պայմանագրի (N 19932 գրանցամատյան) հիման վրա տրամադրվել է «Տեխնիկական անվտանգության ազգային կենտրոն» ՊՈԱԿ-ին (անշարժ գույքի նկատմամբ իրավունքների պետական գրանցման N 08082022-01-0145 վկայական), իսկ նույն հասցեում գտնվող անշարժ գույքի 1-ին հարկից 0.4 քմ մակերեսով (ընդհանուր մակերեսը՝ 4,387.7 քմ), 01-004-0102-0004-001 կադաստրային ծածկագրով տարածքը 2022 թվականի հոկտեմբերի 31-ին կնքված ոչ բնակելի տարածքի վարձակալության N 160/022 պայմանագրի (N 12676 գրանցամատյան) հիման վրա տրամադրվել է «Թել-Սել» ՓԲԸ-ին (անշարժ գույքի նկատմամբ իրավունքների պետական գրանցման N 03042024-01-0143 վկայական):
	Ընդունվել է։



























Ընդունվել է։














Ընդունվել է ի գիտություն։


	                  2. ՀՀ տարածքային կառավարման ենթակառուցվածքների նախարարություն
	10․07․2025թ․

	
	ԴԽ//23372-2025

	ՀՀ տարածքային կառավարման և ենթակառուցվածքների նախարարությունը «Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի վերաբերյալ հայտնում է, որ պետական սեփականություն հանդիսացող անշարժ գույքն անհատույց օգտագործման կարող է տրամադրվել ՀՀ կառավարության 2023 թվականի ապրիլի 21-ի թիվ 595-Ն որոշմամբ և դրանով հաստատված կարգերի պահանջներին համապատասխան։
	Ընդունվել է ի գիտություն։

	                   3․ ՀՀ քաղաքաշինության կոմիտե
	10․07․2025թ․

	
	01/18/11083-2025

	           Առաջարկություններ չկան։
	Ընդունվել է ի գիտություն։

	                 4․ Երևանի քաղաքապետարան
	11.07.2025թ.

	
	01/89130-25

	 Առաջարկություններ չկան։	
	Ընդունվել է ի գիտություն։

	                 5․ ՀՀ վարչապետի աշխատակազմի իրավաբանական վարչություն 
	11.07.20252.

	
	01/89130-25

	1. Ներկայացված նախագծի ընդունման համար նախագծի նախաբանում անհարժեշտ է լրացնել օրենքի այն դրույթը, որը Կառավարությանը լիազորում է ընդունել սույն որոշման նախագիծը՝ հիմք ընդունելով Սահմանադրության 6-րդ հոդվածի 2-րդ մասի 2-րդ կետի կարգավորումները:
1. Նախագծի 1-ին կետով սահմանվող՝ անհատույց օգտագործման իրավունքով տրամադրվող գույքի հասցեն անհրաժեշտ է համապատասխանեցնել անշարժ գույքի նկատմամբ իրավունքների պետական գրանցման N 06062022-01-0194 վկայականում նշված անշարժ գույքի գտնվելու վայրին և անվանմանը:
1. Նախագիծն անհրաժեշտ է համապատասխանեցնել ՀՀ կառավարության 2023 թվականի ապրիլի 21-ի N 595-Ն որոշման 1-ին հավելվածով հաստատված՝ պետական գույքի անհատույց օգտագործման տրամադրման կարգով սահմանված պահանջներին: Մասնավորապես, կարգի 17-րդ կետի 2-րդ, 3-րդ ենթակետերով և 18-րդ կետով (լուսանկարներ, սուբյեկտների կողմից ներկայացվող ծրագիր) սահմանված տեղեկությունները նախագծում բացակայում են:
1.  Նախագծի 3-րդ կետի համաձայն՝ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման` ՀՀ ներքին գործերի նախարարության միջոցների հաշվին: Սույն դրույթը անհրաժեշտ է համապատասխանեցնել ՀՀ կառավարության 2023 թվականի ապրիլի 21-ի N 595-Ն որոշման 1-ին հավելվածի 19-րդ կետի 1-ին ենթակետին, համաձայն որի՝ պայմանագրից բխող նոտարական վավերացման և գույքային իրավունքների պետական գրանցման (...) ծախսերն իրականացվում են գույքն անհատույց օգտագործողի միջոցների հաշվին:

	Ընդունվել է։




Ընդունվել է։





Ընդունվել է։







Ընդունվել է։



	                5․ ՀՀ  ֆինանսների նախարարություն
	15.07.2025թ.

	
	02/16.32/23026-2025

	Նախագծով առաջարկվում է «ՀԱՅՓԱՍՍ» ՓԲԸ-ին (այսուհետ՝ Ընկերություն) 10 տարի ժամկետով անհատույց օգտագործման տրամադրել Նախագծով սահմանված տարածքը՝ ՀՀ ներքին գործերի նախարարության և Ընկերության միջև 25.04.2025թ. կնքված՝ «Անձը հաստատող փաստաթղթերի թողարկման և տրամադրման, Անձը հաստատող փաստաթղթեր տրամադրելու համար օգտագործվող միջոցների շահագործման ու սպասարկման վերաբերյալ» ՊՄԳ պայմանագրից (այսուհետ՝ Պայմանագիր) բխող պարտավորությունների կատարման նպատակով:
Նախագծի 1-ին կետով որպես Ընկերությանը անհատույց օգտագործման իրավունքով հանձնվող տարածքների արժեք նշվում է վերջիններիս շուկայական արժեքին մոտարկված կադաստրային արժեքը: Նշենք, որ ՀՀ կառավարության 21.04.2023թ. N 595-Ն որոշմամբ (այսուհետ՝ Որոշում) սահմանված N 1 հավելվածի 17-րդ կետով սահմանվում է գույքն անհատույց օգտագործման իրավունքով տրամադրման մասին ՀՀ կառավարության որոշման նախագծի մեջ ներառվող տեղեկատվությունը: Հաշվի առնելով, որ Ընկերությունը դասվում է Որոշմամբ սահմանված N 1 հավելվածի 3-րդ կետի 6-րդ ենթակետով նշված՝ այլ կազմակերպությունների շարքին, ուստի Նախագծում, ըստ Որոշման, պետք է նշված լինի անհատույց օգտագործման տրամադրվող գույքի գնահատված արժեքը՝ ըստ գնահատման վերաբերյալ հաշվետվության, որը բացակայում է տվյալ դեպքում: Ուստի, առաջարկում ենք Նախագծի դրույթները համապատասխանեցնել Որոշմամբ պահանջվող կարգավորումներին:
Միաժամանակ, նշենք, որ Պայմանագրի 7.7 կետի համաձայն՝ Կողմերը (ՀՀ ներքին գործերի նախարարություն և Ընկերություն) կատարում են Փոխանցվող ակտիվների գույքագրում՝ Փակման պահին այդ ակտիվների փոխանցման հիմնական պայմանները սահմանելու համար: Ընդ որում՝ գույքագրումն իրականացվում է Անկախ փորձագետի կողմից, որի արդյունքներով Անկախ փորձագետի կողմից ներկայացվում է գույքագրման հաշվետվություն: 
Նախագծի 3-րդ կետով սահմանվում է, որ ՀՀ ՏԿԵՆ պետական գույքի կառավարման կոմիտեի և Ընկերության միջև կնքվող պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման ՀՀ ներքին գործերի նախարարության միջոցների հաշվին: Մինչդեռ Որոշմամբ սահմանված N 1 հավելվածի 19-րդ կետով սահմանվում է, որ կնքվող պայմանագրում անհրաժեշտ է նախատեսել, որ պայմանագրից բխող նոտարական վավերացման և գույքային իրավունքների պետական գրանցման ծախսերն իրականացվում են գույքն անհատույց օգտագործողի միջոցների հաշվին:
Համաձայն Որոշման՝ Ընկերությունը պետք է ներկայացներ անհատույց օգտագործման գույքի բարելավման համար ներդրումային ծրագիրը։ Միաժամանակ, Պայմանագրի համաձայն՝ Մասնավոր գործընկերը Պայմանագրով նախատեսված իր Ներդրումային պարտավորությունների շրջանակներում նորոգում, վերանորոգում, վերականգնում և ցանկացած այլ ձևով բարեկարգում է Անշարժ գույքի ակտիվները, իսկ բարեկարգումներին ներկայացվող պահանջների շրջանակը (այդ թվում՝ Գրանցման կենտրոններում, Անհատականացման կենտրոնում, Տվյալների կենտրոնում և Վթարային վերականգնման հանգույցում անհրաժեշտ բարեկարգումների բացվածքը) ներկայացված է Հավելված 3-ում, որը նույնպես բացակայում է կից ներկայացված Պայմանագրում:
Միաժամանակ, որպես այլընտրանք, առաջարկում ենք քննարկել Նախագծում նշված գույքն Ընկերությանը վարձակալական հիմունքներով հանձնելու հնարավորությունը:

Չի ընդունվել։
Պետություն-մասնավոր գործընկերության պայմանագրով սահմանված են Մասնավոր գործընկերոջ կողմից կատարման ենթակա ներդրումային պարտավորությունները։ Միաժամանակ, անհրաժեշտ է նշել, որ  ՀՀ կառավարության 2023 թվականի ապրիլի 21-ի N 595-Ն որոշման 3-րդ հավելվածով սահմանված են համայնքներին, հասարակական կազմակերպություններին և հիմնադրամներին պետական գույքի անհատույց օգտագործման տրամադրման պայմանները։

